
د افغانستان اقتصادي پرمختګ

د افغانســـتان د اقتصادي پرمختګ (خبر پاڼه) د 
ریاست الوزراء اقتصادي معاونیت نوښت دی 
چـــې د افغانســـتان تـــر ټولو مهم او وروســـتي 

اقتصادي پرمختګونه منعکسوي.

د دې خبر پاڼې په لوستلو سره چې په درېيو ژبو 
(پښـــتو، دري، انګلیـــسي) چمتـــو او خپریـــږي، 
تاســـو کولی شـــئ د افغانســـتان د وروســـتیو 

اقتصادي پرمختګونو څخه خبر شئ.

(خبرپاڼه) نېټه: ۱۴۰۳/٩/١ګڼه: ۲

١- د هند او بنګله دېش له یو شمېر علماوو سره د ریاست الوزراء اقتصادي مرستیال لیدنه 

٢- د ریاست الوزراء اقتصادي مرستیال له لوري د بخت کمپل جوړولو فابریکې پرانیسته

٣- له روسي پانګوالو سره د ریاست الوزراء د اقتصادي مرستیال لیدنه

٤- ملي تدارکاتو کمېسیون کې د شاوخوا پينځو میلیارد افغانیو په ارزښت پروژو منظورېدل

٥- د وړو تمویلونو ملي کنفرانس: فرصتونه او ننګونې

په دې ګڼه کې لولئ:



ځلې کوي. محترم ملا صاحب وویل، اســـلامي 

امارت هم د افغانســـتان له صالح او عالم قشر 

څخه جـــوړ دی او له پېله یې هڅه کړې چې د 

اسلام دین له خرافاتو پرته خلکو ته ورسوي.

محترم ملا عبدالغني برادر اخوند وویل چې په 

افغانســـتان کې يې د اسلام د سپېڅلي دین د 

خپرېدو له پاره مدارس تقویه کړي، نوي علمی 

ادارې جوړې شوي او تعلیمي نصاب کې يې 

د روان لمریز کال د عقـــرب په ٢٩ مه نېټه له 

هند او بنګله دېش څخه یو شمېر راغلو علماوو 

د ریاست الوزراء اقتصادي مرستیال محترم ملا 

عبدالغني بـــرادر سره په مرمرینـــه ماڼۍ کې 

ولیدل.

د ریاســـت الوزراء اقتصادي مرستیال په لیدنه 

کې خوښـــي څرګنده کړه چې لا هم د اسلام 

بچي د اسلام د دین د خپرېدو له پاره هلې 

ګټور شـــیان ځای پر ځای کړي دي. اسلامي 

امارت په افغانســـتان کې د دین په تطبیق کې 

تر خپله وسه هڅې کوي.

د ریاســـت الـــوزراء اقتصـــادي مرســـتیال په 

افغانســـتان کې د اقتصادي چارو په اړه راغلو 

علماوو ته وویل چې په افغانســـتان کې لويې 

اساسي پروژې پلي شـــوي دي. له ګاونډيو او 

نورو هېوادونو سره د اړیکو په اړه يې وویل چې 

د افغانســـتان ســـوداګري ورسره زیاته شوې او 

صنعتي فعالیتونه په افغانســـتان کې د پخوا په 

پرتله زیات شوي دي.

محـــترم مـــلا صاحب پـــه خپلو خـــبرو کې د 

افغانســـتان د ټکنـــي اقتصـــاد لاملونـــه پـــر 

افغانستان د نورو هېوادونو بندیزونه، د نړۍ نه 

تعامل او د افغانستان د شتمنیو کنګل کول یاد 

کړل.

اســـلامي امارت، چې په رأس کې يې د ټولنې 

عالم قشر قرار لري، په ســـیاسي، اقتصادي او 

فرهنګـــي برخه کې له نـــورې نړۍ سره اړیکې 

ټينګوي، چې د فرهنګې هڅو ښـــې بېلګې يې 

له مسلمانو هېوادونو څخه د بېلابېلو علماوو د 

پلاویو راتګ او قدردانی کول دي.

د هند او بنګله دېش له یو شمېر علماوو سره

د ریاست الوزراء اقتصادي مرستیال لیدنه

د ریاست الوزراء اقتصادي مرستیال له لوري
د بخت کمپل جوړولو فابریکې پرانیسته

د ریاست الوزراء اقتصادي مرستیال محترم ملا 

عبدالغنـــي برادر اخونـــد د روان ١٤٠٣ لمریز 

کال د عقرب په ٢٧ مه په کابل کې د بخت 

د افغانستان اقتصادي پرمختګ (خبرپاڼه)د افغانستان اقتصادي پرمختګ (خبرپاڼه)

کمپل جوړولو فابریکه پرانیســـته. د پرانیستې 

مراســـمو کې د صنعت او سوداګرۍ سرپرست 

وزیر محترم نورالدین عزیزي او د خصوصي 

سکټور استازو هم ګډون کړی وو.

محترم ملا صاحب ګډونوالو ته له ښه راغلاست 

وروســـته وویـــل، خوښ یم چې هېـــواد کې د 

کمپلو د تولید د يوې داسې مهمې فابریکې د 

پرانیستې مراسمو کې ګډون کوم چې په بهرنیو 

تولیداتو زموږ تکیه راکموي او د داخلي صنعت 

په پياوړتیا کې مرسته کوي.

د ریاســـت الـــوزراء اقتصادي مرســـتیال ټولو 

افغانانـــو ته د دغې فابریکـــې د فعالیت د پېل 

مبارکي وویله او د فابریکې له مســـوولینو څخه 

يې مننه وکړه چـــې په خپل هېواد کې پانګونه 

کـــوي. محـــترم  مـــلا صاحـــب د فابریکې له 

مسوولینو وغوښتل چې هېوادوالو ته د منل 

۱/۴



د افغانستان اقتصادي پرمختګ (خبرپاڼه) ٢/۴

شـــویو معیارونو په پام کـــې نیولو سره باکفیته 

تولیدات وړانـــدې کړي، تر څو د کورنۍ تقاضا 

پوره کولـــو سربېـــره بهرنیو هېوادونـــو ته هم 

صادرات ولري.

محترم ملا صاحب وویل، مهمه خبره دا ده چې 

یاده فابریکه به د هېواد له خامو موادو (وړیو او 

پنبې) څخه استفاده کوي چې له امله به يې د 

هېواد د مالدارۍ او کرنې ســـکټور پياوړی شي 

او ورسره به کاري فرصتونه هم زیات شي.

د بخت کمپل جوړولو فابریکه د څرخي پله په 

صنعتي پـــارک کې موقعیت لري، چې فعالیت 

سره به يې د افغانستان ملي اقتصاد پياوړی او 

د داخـــلي تولیداتو زیاتوالي کـــې به هم رول 

ولوبوي.

د فابریکې مسوولینو په یاده فابریکه کې ٩٣٠ 

میلیونه افغانۍ پانګونه کړې، چې له امله به يې 

نور پانګوال هم په افغانســـتان کې پانګونې ته 

وهڅېږي.  دغه فابریکه اوس مهال په یوه ورځ 

کې زر واحده کمپلې تولیدوي، چې وروسته به 

دغه شمېر پینځه زرو ته ورسېږي. بله د پام وړ 

خـــبره دا ده چې یاده فابریکه د خپل هېواد له 

وړیو او پنبې څخه استفاده کوي چې دغه کار 

به د هېواد مالدار او بزګر وګړي خپلې مالدارۍ 

او بزګرۍ ته لا تشویق کړي او د افغانستان ملي 

اقتصاد غوړېدو کې به مرســـته وکړي. په هېواد 

کې له لسیزو جګړو وروســـته اوس پانګونې ته 

ښـــه فرصت برابر شوی دی او د اسلامي امارت 

ټوله هڅه دا ده چـــې پانګوالو ته ډاډمنه فضاء 

رامنځته کړي.

د ریاست الوزراء اقتصادي مرستیال محترم ملا 

عبدالغني برادر اخوند په خپل کاري دفتر کې 

له روســـيې څخه راغلو یو شـــمېر پانګوالو سره 

لیدلي.

دغه لیدنه چـــې د روان لمریز کال د عقرب په 

٢٧ مه نېټه په مرمرینه ماڼۍ کې ترسره شوه، پر 

مهـــال يې د کور او ښـــار جوړولـــو، صنعت او 

سوداګرۍ، ټرانسپورټ او هوايي چلند وزارتونو 

سرپرست وزیران او یو شمېر نورو امارتي 

مســـوولینو هم حضور درلود. پـــه لیدنه کې په 

افغانســـتان کې د روسي پانګوالـــو له لوري د 

افغانســـتان پـــه زېربنا، صنعت، ســـوداګرۍ، 

ټرانسپورټ، کرنې، روغتیا او نورو سکټورونو کې 

پر پانګونې خبرې وشوې.

محـــترم ملا صاحـــب وویل، له جګـــړو راوتلي 

افغانستان کې اوس مهال په بېلابېلو برخو کې 

د پانګونې له پاره زمینـــه برابره ده او کورني او 

بهرني پانګوال کولی شي چې په افغانستان 

کې په مختلفو سکټورونو کې پانګونه وکړي.

 افغانستان د طبیعي سرچینو له پلوه په سیمه 

کې له بډایـــه هېوادونو څخه دی او په بېلابېلو 

برخـــو کې د پانګونـــې فرصتونه لـــري چې د 

ســـیمې او نـــړۍ پانګوال کولـــی شي په دغه 

سکټورونو کې پانګونه وکړي.

په غونـــډه کـــې روسي پانګوالو پـــه بېلابېلو 

سکټورونو کې پانګونې ته لېوالتیا څرګنده کړه 

او ويې ویل چې دوی د صنعت، ترانســـپورټ، 

رېل پټلۍ، روغتیا او کرنې سکټور کې پانګونې 

ته چمتو دي. هغوی وویل چې د پانګونې برخه 

کې به له افغان چارواکو سره خپلې تجربې هم 

شریکې کړي.

واک ته له رســـېدو وروســـته اســـلامي امارت 

اقتصاد محـــوره پاليسي غوره کـــړې او د دې 

پالیســـۍ پر بنســـټ يې تل کورني او بهرني 

پانګوال افغانســـتان کـــې پانګونې ته هڅولي 

دي. اســـلامی امارت په افغانستان کې له ټولو 

پانګوالو سره همکارۍ ته چمتو دی.

له روسي پانګوالو سره د ریاست الوزراء د اقتصادي مرستیال لیدنه



٣/۷د افغانستان اقتصادي پرمختګ (خبرپاڼه) ۳/۴

د ریاست الوزراء اقتصادی مرستیال محترم ملا 

عبدالغني برادر اخوند په مشرۍ د ملي تدارکاتو 

کمېســـیون په نوبتي غونډه کـــې ٤٧ پروژې د 

منظورۍ له پاره وړاندې شوې. له ٤٧ پروژو څخه 

د ٢٧ پروژو قراردادونـــه منظور، د اتو تعدیل، د 

څلورو لغوه او د اتو پروژو د قراردادونو په اړه ټاکل 

شویو کمېټو ته دنده وسپارل شوه چې له ګټونکو 

شرکتونو سره بیا مذاکرات وکړي او خپل راپور د 

ملي تدارکاتو کمېسیون ته وړاندې کړي. په ٢٧ 

منظور شویو او تعدیل شویو پروژو کې د غزني  د 

ســـلطان بند بیا رغونه، په کابل ښار کې د تهیه 

مسکن دوهم نمبر بلاکونه، د لوګر او کندهار د 

استیناف محکمو تعمیرونه، د کابل ښار یو شمېر 

سړکونه او یو شـــمېر نورې پروژې شاملې دي. 

دغه غونډه د روان لمریز کال د عقرب په ٢٦ مه 

نېټه په مرمرینه ماڼۍ کې جوړه شوې وه. د ملي 

تدارکاتو کمېســـیون د عالیقـــدر امیرالمؤمنین 

شیخ الحدیث مولوي هبة الله اخوندزاده د ٢٠٢ 

ګڼې فرمان پر بنسټ جوړ شوی چې مشري یې 

محترم مـــلا عبدالغني برادر اخوند کوي. د دغه 

کمېسیون هدف د شفافیت تضمین، د اغېزناکو 

خدماتو وړاندې کول، تدارکاتي ستونزو ته حل 

لارې ایســـتل او د تدارکاتي فعالیتونو همغږي 

کول دي. یاد کمېســـیون له پېله تر اوسه د ٨٥ 

میلیارد افغانیو په ارزښت ٣١٧ بېلابېلې پروژې 

منظور کړي دي.

د روان ١٤٠٣ لمریز کال د عقرب په ٢٣ مه نېټه 

په کابل کې د افغانســـتان بانک له لوري «د وړو 

تمویلونو ملي کنفرانس: فرصتونه او ننګونې» تر 

سرلیک لاندې په هېواد کې د پانګونې د تشویق 

او خلکو ته د کارونو د ایجاد په موخه ملي 

کنفرانس جوړ شوی و.

دغه کنفرانس کې د ریاست الوزراء د اقتصادي 

مرســـتیال محترم ملا عبدالغني بـــرادر اخوند 

سربېره د کابیني یو شمېر محترمو غړو، د ملګرو 

ملتونو، اروپايي ټولنې او نړیوال بانک استازو، د 

بهرنیـــو هېوادونو ســـفیرانو، د نړیوالو او کورنیو 

مؤسسو مسوولینو او یو شـــمېر ملي پانګوالو او 

سوداګرو ګډون کړی وو.

د ریاست الوزراء اقتصادي مرستیال ګډونوالو ته 

وویل، د وړو تمویلونو له سکټور څخه عام او بې 

وزله افغانـــان، بزګران او د کوچنیـــو کاروبارونو 

څښـــتنان ګټه اخلي. هغه زیاته کړه چې د دغه 

خلکو لاســـنیوی د اســـلامي امارت او نړیوالې 

ټولنې ګډ هدف دی.

محترم مـــلا عبدالغني بـــرادر اخوند وویل چې 

اسلامي امارت په افغانستان کې د بې وزلۍ او 

بې کارۍ د کچې کمول خپل مسوولیت او 

د وړو تمویلونو ملي کنفرانس: فرصتونه او ننګونې

ملي تدارکاتو کمېسیون کې
د شاوخوا پنځو میلیارد افغانیو په ارزښت

پروژو منظورېدل



د افغانستان اقتصادي پرمختګ (خبرپاڼه) ۴/۴

لومړیتوب ګڼي، نـــو ځکه يې د وړو کاروبارونو د 

ملاتړ او د نویو کاري فرصتونو د ایجاد په موخه د 

افغانســـتان بانک د وړو تمویلونو د مؤسســـو د 

څارنې او تنظیم له پاره مقرره جوړه کړه. دا هغه 

کار و چې په تېرو شـــلو کلونو کـــې نه و، ترسره 

شوی.

د محترم ملا صاحب په وینا، په افغانستان کې د 

سرتاسري امنیت او شـــفافیت په رامنځته کېدو 

سره اوس د وړو تمویلونو د ســـکټور له لارې له 

عامو خلکو سره مرســـتې او هغوی ته د کار کولو 

ښـــه زمینه برابره شـــوې ده. د ریاســـت الوزراء 

اقتصادي مرســـتیال زیاته کړه، یاد سکټور به په 

افغانســـتان کې د بـــې وزلۍ، بـــې کارۍ او د 

ټولنیزو ستونزو کچه راکمه کړي چې له امله به 

يـــې اقتصادي وده رامنځتـــه او ملي اقتصاد به 

پياوړی شي.

محترم ملا صاحب په نړیوالې ټولنې، تمویلوونکو 

ادارو او پر شـــتمنو افغانانو غـــږ وکړ چې د وړو 

تمویلونو د ملاتړ په برخه کې د اسلامي امارت تر 

څنګ ودریږي. عام خلک، بزګران او د کوچنیو 

کاروبارونو لرونکي کولی شي چې د وړو تمویلونو 

مؤسسې له جوړې شوې مقررې څخه ګټه پورته 

کړي. د وړو مالي تمویلونو مؤسســـو د تنظیم او 

څارنې مقرره د افغانســـتان بانک له لوري په اوو 

څپرکیو او درې پنځوس مادو کې ترتیب او تایید 

شـــوې ده. دغه مقرره یوه عمومي او درې فرعي 

موخې لري چـــې عمومي موخه يې د خلکو، په 

ځانګړې توګه د بې وزلو، د اقتصادي هوساینې 

پـــه موخه د وړو مالي تمویلونـــو برخې له پاره د 

ځواب ویونکي، شفافه او پایداره چاپیرل رامنځته 

کول، ســـاتل او څارل دي. په فرعي موخو کې 

لومړۍ موخه د مالي تمویلونو د سیســـتماتیک 

پرمختګ او پایدارې ودې له پاره د اړتیا وړ اداري 

جوړښـــت رامنځته کول، ســـاتل او څارل دي. 

دویمه فرعي موخه د وړو مالي تمویلونو مؤسسو 

او نـــورو اړونده ادارو ته د جواز صادرول، تمدید، 

ځنډ او لغوه کولو له پاره د شرایطو ټاکل دي.

درېیمه فرعي موخه د عمومي موخې د ترلاسه 

کولو له پاره د وړو مالي تمویلونو مؤسســـې او د 

وړو مالي تمویلونو ســـکټور تسهیلوونکو ادارو د 

کړنو او اجراأتو تنظیمول او څارل دي.

د دغې مقـــررې په درېیمه ماده کې د مقررې د 

پلي کېدو ســـاحه څرګنده شوې ده. د درېيمې 

مادې په دویم بند کـــې راغلي چې دا مقرره په 

هغو ســـوداګریزو بانکونو او د بهرنیو بانکونو په 

نمایندګیو باندې، چې غواړي د ځانګړو دریڅو 

له لارې د وړو مـــالي تمویلونو خدمتونه وړاندې 

کړي، د پلي کېدو وړ ده.

په یاده مقرره کې د وړو مالي تمویلونو مؤسســـو 

ایکو سیستم، د جواز ورکولو شرطونو، تشکیلاتي 

جوړښـــت، د تمویلونو او معاملو په شرایطو او یو 

شـــمېر نورو موضوعاتو په اړه لارښـــوونې راغلي 

دي.

یاده مقرره په هېواد کې د بې وزلۍ او بې کارۍ 

د کچـــې کمولو له پاره د اســـلامي امارت یو له 

مهمو ګامونو څخه ګڼل کېږي.


